
ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ 

   

Արդիականությունը: Տարերային աղետների նկատմամբ Հայաստանը խոցելի երկիր 

է: Այդ պատճառով էլ բնական աղետներին անդրադառնալը և դրանց ռիսկի 

գնահատումը կարևոր ռազմավարական նշանակություն ունի հանրապետության 

համար: Հայաստանում դրսևորվում են թերևս բոլոր բնական աղետները, բացառությամբ 

ծովերի և օվկիանոսների հետ առնչվողների: Դրան գումարվում է նաև այն 

հանգամանքը, որ հանրապետությունը ունի սահմանափակ ֆինանսական ռեսուրսներ և 

արտաքին ներգործության նկատմամբ թույլ ֆինանսական կայունություն: 

Տարերային աղետները գործնականում տարածված են ամենուրեք: Դրա հետ միասին 

առկա վիճակագրական տվյալները վկայում են դրանց հետևանքների էական 

տարբերությունների մասին: Տարերային աղետների տնտեսական և այլ հետևանքների 

ծավալների տարբերությունները, ներառյալ նաև մարդկային զոհերը, առաջին հերթին 

կախված են նրանց ռեգիոնալ ներուժից:  Տարերային բնական աղետների նկատմամբ 

հակազդեցության բնույթը ուղղակիորեն կախված է ՀՀ մարզերի տարածքների 

տնտեսության և բնակչության առանձնահատկություններից:  

Աշխատանքում վտանգավոր բնական աղտների ուսումնասիրման արդյունքների 

ընդհանրացման հիման վրա, կիրառելով ԱՏՀ տեխնոլոգիաները, առաջին անգամ 

համալիր կերպով դիտարկվել են հիմնախնդիրներ, որոնք կապված են Հայաստանում 

բնական աղետների պոտենցիալ վտանգավորության, խոցելիության և ռիսկի ինտեգրալ 

գնահատման ու քարտեզագրման հետ: 

Նպատակը: Հետազոտման նպատակն է՝ իրականցնել ՀՀ - ում հաճախ դիտվող 

բնական աղետների պոտենցիալ վտանգավորության, խոցելիության և ռիսկի ինտեգրալ 

(համալիր) վերլուծությունը, գնահատումը, քարտեզագրումը: 

Խնդիրները: Ատենախոսության նպատակին համապատասխան դրվել և իրենց 

լուծումներն են ստացել հետևյալ խնդիրները՝  
 կազմել աղետների և դրանց ռիսկերի դասակարգման համալիր սխեմաներ,  

 բացահայտել ՀՀ տարածքում դիտվող տարերային բնական աղետների 

տարածաժամանակային բաշխման ընդհանուր օրինաչափությունները, 

 վերլուծել և քարտեզագրել ՀՀ բնական աղետների տարածքային տեղաբաշխումը 

(ըստ մարզերի և համայնքների), 

 հիմնավորել ՀՀ մարզերի բնական աղետների պոտենցիալ վտանգավորության 

ինտեգրալ գնահատումը և քարտեզագրումը, 

 հիմնավորել ՀՀ մարզերի բնական աղետների խոցելիության ինտեգրալ 

գնահատումը և քարտեզագրումը, 

 հիմնավորել ՀՀ մարզերի բնական աղետների ռիսկի ինտեգրալ գնահատումը և 

քարտեզագրումը:   

Ուսումնասիրության օբյեկտը և առարկան: Աշխատանքի հետազոտման օբյեկտն 

է՝ Հայաստանի հանրապետության, նրա առանձին մարզերի և համայնքների 

տարածքներում դիտվող տարերային բնական աղետները, իսկ առարկան՝ բնական 

աղետների պոտենցիալ վտանգավորության, խոցելիության և ռիսկի ինտեգրալ 

գնահատումը: 

Մեթոդաբանությունը և օգտագործված մեթոդները: Ուսումնասիրության համար 

հիմք են հանդիսացել աշխարհում աղետների վերաբերյալ մշակված մեթոդաբանական 

հիմնադրույթներն ու մեթոդական հնարները: 

Կիրառվել են ընդհանուր և մասնավոր գիտական մի շարք մեթոդներ, դրանք են՝ 

տարածաժամանակային վերլուծության և համադրման, վիճակագրական, դաշտային 

հետազոտման, մաթեմատիկական, գրաֆիկական, քարտեզագրական և 

աշխարհատեղեկատվական մեթոդները: 

Հետազոտության համար անհրաժեշտ վիճակագրական տվյալները ձեռք են բերվել 

ՀՀ արտակարգ իրավիճակների նախարարության բնական աղետների վարչությունից, 

ՀՀ ազգային վիճակագրական ծառայությունից, ՀՀ բնության պահպանության 

նախարարությունից, բուհական գրադարաններից և տեղեկատվական կայքերից : 

Գիտական նորույթը: Հետազոտությունների արդյունքում ատենախոսության մեջ 

ստացվել են տեսական ու կիրառական բնույթի հետևյալ կարևոր գիտական 

արդյունքները. 

 Առաջարկվել են աղետների և դրանց ռիսկի դասակարգման համալիր 
սխեմաներ, հաշվի առնելով աղետների ուսումնասիրության նորագույն նվաճումները: 

 Բացահայտվել են Հայաստանի հանրապետությունում փաստացի դիտված 

բնական աղետների տարածաժամանակային բաշխվածության ընդհանուր 
օրինաչափությունները: 

 Կատարվել է ՀՀ առանձին բնական աղետների պոտենցիալ վտանգավորության 

վերլուծություն, գնահատում և քարտեզագրում ըստ համայնքների: 

 Կատարվել է ՀՀ մարզերում աղետների պոտենցիալ վտանգավորության 
ինտեգրալ գնահատում և քարտեզագրում: 

 Կատարվել է ՀՀ մարզերում աղետների խոցելիության ինտեգրալ գնահատում և 
քարտեզագրում: 

 Կազմված է բնական աղետների ռիսկի ինտեգրալ գնահատման քարտեզ ըստ 

մարզերի: 

Գիտական և գիտագործնական նշանակությունը: Աշխատանքի արդյունքները 

կարող են օգտակար լինել բնական աղետների հարցերով զբաղվող մասնագետների 

համար, հաշվի առնելով բնական աղետների ուսումնասիրության բնագավառում մեր 

կողմից կիրառված աշխարհագրական տեղեկատվական համակարգերի նորագույն 

մոտեցումները: Աշխատանքը կարող է օգտագործվել ՀՀ արտակարգ իրավիճակների, 

Բնապահպանության, Տարածքային կառավարման նախարարությունների, ինչպես նաև 

գիտահետազոտական, գիտաարտադրական ինստիտուտների և համապատասխան 

գերատեսչությունների կողմից: Աշխատանքը գիտական հենք է ՀՀ տարածքում 

ռեգիոնալ քաղաքականության ռազմավարական ուղղությունների և կայուն զարգացման 

ծրագրերի մշակման համար:  

Պաշտպանվող հիմնական դրույթները. 
 Հիմնավորված է  աղետների և դրանց ռիսկերի դասակարգման համալիր 

սխեմաները՝ հիմք ընդունելով աղետների և դրանց ռիսկերի ուսումնասիրության 

նորագույն նվաճումները : 

 Բացահայտված են ՀՀ տարածքում փաստացի դիտարկված տարերային 

բնական աղետների տարածաժամանակային բաշխման ընդհանուր 

օրինաչափությունները՝ աճի տեմպերը, բնական աղետներից առավել տուժած մարզերը 

և առանձին աղետների բաշխվածությունը:  

  Հիմնավորված է ՀՀ մարզերի բնական աղետների պոտենցիալ 
վտանգավորության ինտեգրալ գնահատումը: 

 Հիմնավորված է ՀՀ մարզերի բնական աղետների խոցելիության ինտեգրալ 
գնահատումը և քարտեզագրումը՝ տնտեսական, սոցիալական և էկոլոգիական 

գործոնների ցուցանիշների վերլուծության հիման վրա: 

 Հիմնավորված է  ՀՀ բնական աղետների ռիսկի ինտեգրալ գնահատումը և 
քարտեզագրումը, հիմք ընդունելով մարզերի պոտենցիալ վտանգավորության և 

խոցելիության գործոնները: 

Փորձաքննությունը և հրատարակված աշխատանքները: Ատենախոսության 

բովանդակությունը զեկուցվել և քննարկվել է միջազգային և հանրապետական 

գիտաժողովներում և սեմինարներում. «Պրոֆեսոր Պ.Ս. Բոշնաղյանի ծննդյան            

90- ամյակին նվիրված գիտաժողով», Երևան, ԵՊՀ, 2011թ., «Բնության և հասարակության 

տարածքային կազմակերպման հիմնախնդիրները» միջազգային գիտաժողով, Իրկուտսկ 

2012թ., «Աշխարհագրության ժամանակակից հիմնախնդիրները» մջազգային 

գիտաժողով, Թբիլիսի, 2013թ., «ՌԳԱ XXXIV  գեոմորֆոլոգիական պլենար նստաշրջան» 

համառուսական գիտաժողով, Վոլգոգրադ, 2014թ., ԵՊՀ գեոմորֆոլոգիայի և 

քարտեզագրության ամբիոնի ընդլայնված սեմինարներում, ԵՊՀ Աշխարհագրության և 

երկրաբանության ֆակուլտետի գիտխորհրդի նիստում: 

Գիտական արդյունքները 5 հոդվածների տեսքով տպագրվել են գրախոսվող 

ամսագրերում և գիտական ժողովածուներում: 

Ատենախոսության կառուցվածքը: Ատենախոսությունը բաղկացած է 

ներածությունից, չորս գլուխներից, եզրակացություններից և առաջարկություններից, 

օգտագործված գրականության ցանկից (116 անուն), 29 նկարից, 8 աղյուսակից: 

Ատենախոսության ամբողջ նյութը շարադրված է 131 էջի վրա: 
Հեղինակը իր խորին երախտագիտությունն է հայտնում գիտական ղեկավարին՝ 

աշխարհագրական գիտություների թեկնածու, դոցենտ Ռ.Խ. Գագինյանին՝ խնդրի 

դրվածքի, օգտակար խորհուրդների, աշխատանքի նկատմամբ մշտական ուշադրության 

և առաջարկությունների համար: 

Շնորհակալություն եմ հայտնում ԵՊՀ աշխարհագրության և երկրաբանության 

ֆակուլտետի քարտեզագրության և գեոմորֆոլոգիայի ամբիոնի 

պրոֆեսորադասախոսական անձնակազմին աշխատանքի ընթացքում օգտակար 

խորհուրդների համար: 

 

ԱՇԽԱՏԱՆՔԻ ՀԱՄԱՌՈՏ ԲՈՎԱՆԴԱԿՈՒԹՅՈՒՆԸ 

 

Ներածությունում հիմնավորվում է թեմայի արդիականությունը, 

հետազոտությունների նպատակն ու խնդիրները, ելակետային տվյալներն ու մեթոդները, 

գիտական նորույթն ու կիրառական նշանակությունը, պաշտպանվող հիմնական 

դրույթները, հրատարակումներն ու ատենախոսության կառուցվածքը: 

ԳԼՈՒԽ 1. ԸՆԴՀԱՆՈՒՐ ՀԱՍԿԱՑՈՒԹՅՈՒՆՆԵՐ ՏԱՐԵՐԱՅԻՆ ԲՆԱԿԱՆ ԱՂԵՏՆԵՐԻ 

ԵՎ ԴՐԱՆՑ ՌԻՍԿԻ ՎԵՐԱԲԵՐՅԱԼ 

  

Աղետների Էությունը: XXI դարի ռազմավարական նպատակներից են 

էկոլոգիական գլոբալ հիմնախնդիրների, բնածին ու մարդածին աղետների, դրանց 

առաջացման և ակտիվացման ռիսկերի գնահատումը: Տարերային բնական աղետները 

շրջակա միջավայրի փոփոխություններն են, որոնք վտանգավոր են մարդկանց կյանքի 

ու առողջության համար և բացառում կամ դժվարացնում են հասարակության 

տնտեսական գործունեությունը: Աղետները ցանկացած տնտեսական գործունեության 

անցանկալի, սակայն անխուսափելի ուղեկիցներն են:  

Վերջին 40 տարում աշխարհում աղետների հետևանքով զոհվել է 3,8 մլն և տուժել 

4,4 մլրդ մարդ, այսինքն մարդկության համարյա 3/4 մասը :  

Համաճարակային աղետների գիտական կենտրոնի (The Center for Research on 

the Epidemology of disasters-CRED) տվյալներով, միայն 2012թ. տեղի է ունեցել 357 խոշոր 

տարերային աղետ, որից զոհվեցին 9 655 մարդ, տուժեցին 124,5 մլն - ը, իսկ վնասը 

կազմեց 157 մլրդ ԱՄՆ դոլար: Ըստ կենտրոնի տվյալների աշխարհում նկատվում է 

բնական աղետալի երևույթների թվի աճ:  

Երկրագնդում միջին հաշվով աղետներից տարեկան զոհվում են 67 հազ. մարդ, 

այսինքն` օրը 184 զոհ: 

Ռիսկի էությունը:  Տարերային աղետներից կախվածությունը շարունակում է 

մնալ ողջ մարդկության և մասնավորապես Հայաստանի համար առավել սուր 

խնդիրներից մեկը: Չնայած գիտատեխնիկական առաջընթացին և բնական 

անվտանգության համար կիրառվող միջոցառումներին, տարերային բնական 

աղետներից կրած սոցիալական և նյութական կորուստները անընդհատ ավելանում են: 

Վտանգավոր և տեխնածին գործընթացների աճի հիմնական պատճառները 

պայմանավորված են ինչպես այդ գործընթացների ակտիվացմամբ և տնտեսական 

գործունեությամբ, այնպես էլ անվտանգության ապահովման նպատակով կատարված 

չմտածված ռազմավարական բնույթի սխալներով: 

Ռիսկերը կապված են երկրագնդում տեղի ունեցող պրոցեսների անորոշության 

հետ: Ռիսկը գոյություն ունի ամենուրեք, որտեղ կա ապագայի նկատմամբ 

անորոշություն: Որքան այն բազմատարբերակային և մշուշոտ է, այնքան ռիսկը բարձր է: 

Ռիսկը բոլորի համար անխուսափելի իրականություն է: Այն եղել, կա և կլինի 

ամենուրեք: Այդ պատճառով էլ դրանով անհրաժեշտ է զբաղվել և փորձել կառավարել: 

Ռիսկ հասկացության ձևավորման պատմությունը զգալի չափով կապված է 

ապագայի նկատմամբ մարդու վերաբերմունքի հետ: 

Խոցելիությունը սոցիալական և նյութական ոլորտի օբյեկտների հատկանիշ է, երբ 

դրանք վտանգավոր պրոցեսների ներգործության արդյունքում ամբողջովին կամ 

մասնակիորեն կորցնում են իրենց տրված բնական գործառույթները: Խոցելիությունը 

բնական և տեխնածին նյութական օբյեկտների, ֆիզիկական անձանց ունակությունն է 

դիմակայելու վտանգավոր աղետներին: Սոցիալական և նյութական վնասների 

մեծությունները ուղղակի կախվածության մեջ են գտնվում խոցելիությունից: Այսպես, 

նույն սեյսմիկ գոտում երկու միանման օբյեկտներ, կախված դրանց հակասեյսմիկ 

պահանջների համապատասխանության աստիճանից, երկրաշարժի ժամանակ տարբեր 

աստիճանի կվնասվեն, հետևաբար կունենան տարբեր խոցելիություն: Նյութական 

օբյեկտի խոցելիությունը գնահատվում է նրա նախկին գործառույթների վերականգնման 

համար անհրաժեշտ ծախսերի և օբյեկտի ամբողջ արժեքի հարաբերակցությամբ:  

Անդրադառնալով Հայաստանի հանրապետությունում կատարված բնական 

աղետներին և դրանց ռիսկի ուսումնասիրություներին կարելի է նշել, որ ՀՀ առանձին 

բնական աղետների վերաբերյալ տարբեր ժամանակներում իրականացվել են որոշակի 

ուսումնասիրություններ Հայպետհիդրոմետի, հետագայում Արտակարգ իրավիճակների 

նախարարության և մի շարք մասնագետների կողմից, բայց բնական աղետների 

համալիր ուսումնասիրություններ բացակայում են: Այդ իսկ պատճառով  մեր կողմից 

դրվել և լուծվել են հետևյալ  խնդիրները՝ համալիր կերպով գնահատել և քարտեզագրել 

բնական աղետների՝   

 պոտենցիալ վտանգավորությունը,  

 խոցելիությունը,  

 ռիսկը:   

 

 ԳԼՈՒԽ 2. ՆՈՐ ՄՈՏԵՑՈՒՄՆԵՐ ԱՂԵՏՆԵՐԻ ԵՎ ԴՐԱՆՑ ՌԻՍԿԻ 
ԴԱՍԱԿԱՐԳՄԱՆ ՎԵՐԱԲԵՐՅԱԼ 

Աղետների համալիր դասակարգումը: Աղետների կանխման և պաշտպանիչ 

միջոցառումների գիտական հիմնավորված համակարգի ստեղծման համար 

անհրաժեշտ է կատարել տարերային աղետների համալիրային ուսումնասիրություններ, 

դրանց դրսևորումների կանխատեսում, բնության, տնտեսության և մարդկանց վրա 

ունեցած ազդեցությունից՝ պայքարի միջոցառումների մշակում: Դրանց ըմբռնման 

ճանապարհին առաջին քայլը հանդիսանում  է վտանգավոր բնական աղետների 

դասակարգումը: Հեղինակների մեծ մասը աղետների դասակարգում կատարում են որևէ 

առաջատար հատկանիշի կամ դրանց զարգացման հիման վրա: 

Ըստ վտանգավորության աստիճանի առանձնացնում են 4 տիպի աղետներ: 

1. Արտակարգ բնական իրավիճակներ, որի ժամանակ առաջանում են տվյալ 

տարածքին բնորոշ գործընթացների զգալի շեղումներ: 

2. Տարերային բնական երևույթներ, որոնք ոչնչացնում են հասարակության 

կողմից ստեղծված նյութական արժեքները և վտանգավոր են մարդկանց կյանքի ու 

առողջության համար: 

3. Տարերային աղետներ՝ դրանք անկանխատեսելի գործընթացներ են, որոնք 

ավերում են բնությունը, ոչնչացնում նյութական արժեքները, պատճառում մարդկային 

զոհեր: 

4. Բնական կատաստրոֆաներ՝  առավել ավերիչ տարերային գործընթացներ են, 

որոնք ընդգրկում են ընդարձակ տարածքներ և կործանարար ազդեցություն են ունենում 

մարդկանց և բնական միջավայրի վրա: 

Հետազոտողների կողմից աղետները խմբավորվում են՝ ծագումնաբանական, 

երկրաբանաաշխարհագրական, տարածքային, ժամանակային, վիճակագրական և այլն: 

Հեղինակների մեծ մասը աղետների դասակարգում կատարում են որևէ 

առաջատար հատկանիշի կամ դրանց զարգացման հիման վրա: Առավել տարածված է 

ծագումնաբանական դասակարգումը: 

 Հաշվի առնելով և գնահատելով աղետների դասակարգման հայտնի սխեմաները, 

առաջարկվել է սկզբունքորեն նոր, առավել ամբողջական տարբերակ, հիմք ընդունելով 

դրանց բնորոշ համալիր հատկանիշները: Որոնց հիման վրա դասակարգվել են բոլոր 

տիպի աղետները, տալով դրանց դրսևորման հավանականությունը և կազմվել 

դասակարգման համալիր աղյուսակ՝ ըստ աղետների տիպի, ծագման պայմանների, 

ծագման պատճառների, աղետների տեսակների, ընդգրկած տարածքի, տևողության, 

հաճախականության, դրսևորման բնույթի (դինամիկան) գործունեության ընթացքի, 

ներգործության տեմպի և դրսևորման տարածքի: 

Ներկայացված տարբերակը կարող է օգտագործվել տարերային բնական 

աղետների կանխատեսման, կանխման վնասազերծման կամ տնտեսության ու 

բնակչության վրա նրանց ազդեցության նվազեցման նպատակով: 

Աղետների ռիսկի համալիր դասակարգումը: Վտանգավորությունը, անորոշությունը, 

հնարավորությունը ուղեկցում են գործունեության ցանկացած տեսակին, իսկ դրանց 

հնարավոր դրսևորումը բնութագրվում են ռիսկերով: Գոյություն ունեցող ռիսկերը 

բազմազան են, որոնք կարող են բաժանվել բազմաթիվ կարգերի, այսինքն դասակարգվել 

տարբեր հատկանիշներով: Հաշվի առնելով այս հանգամանքը, մեր կողմից առաջարկվել 

է ռիսկի դասակարգման հետևյալ տարբերակը, որը ներկայացված է (նկ. 1):  
Ներկայացված տարբերակը կարող է օգտագործվել ռիսկերի գնահատման, 

կանխատեսման և կառավարման ժամանակ: 

Այսպիսով կազմվել են աղետների և դրանց ռիսկերի դասակարգման 

սկզբունքորեն նոր սխեմաներ՝ հիմք ընդունելով դրանց համալիր հատկանիշները: 

Դասակարգվել են բոլոր տիպի աղետները, տալով դրանց դրսևորման 

հավանականությունները և կազմվել դասակարգման համալիր աղյուսակ: 

Ներկայացված սխեմաները և աղյուսակը կարելի է օգտագործել բնական աղետների և 

դրանց ռիսկերի գնահատման, կանխատեսման և կառավարման համար: 

Նկ. 1 Ռիսկերի դասակարգումը (ըստ Ռ.Խ.Գագինյանի և Ա.Հ. Հովհաննիսյանի, 2011) 

ԳԼՈՒԽ 3. ՀԱՅԱՍՏԱՆՈՒՄ ՀԱՃԱԽ ԴԻՏՎՈՂ ՏԱՐԵՐԱՅԻՆ ԲՆԱԿԱՆ ԱՂԵՏՆԵՐԻ 

ՎԵՐԼՈՒԾՈՒԹՅՈՒՆԸ 

Հայաստանը գտնվում է Ալպ - Հիմալայան գեոսինկլինալային գոտում և ունի 

բարդ երկրաբանական կառուցվածք: Տեղանքի լեռնային բնույթը ստեղծում է 

բնակլիմայական բարդ պայմաններ, որոնք էլ ավելի են նպաստում բնական աղետների 

առաջացմանը:  

Կապված ՀՀ - ում հանդիպող աղետների զգալի բազմազանությանը, մեր կողմից 

առավել մանրամասնորեն վերլուծվել են այն բնական աղետները, որոնք ավելի 

հաճախակի են հանդիպում և զգալի վնաս պատճառում:  

Աղետների վերաբերյալ ամբողջական և ամփոփ տվյալների հավաքագրումը 

կատարվել է 1997թ.-ից սկսած: Այդ պատճառով էլ մեր կողմից վերլուծվել է             

1997 - 2013թթ. ընթացքում տեղի ունեցած բնական աղետները: 

Բնական աղետների տեղաբաշխումը հանրապետությունում: Հայաստանի 

տարածքում տարեկան միջին հաշվով, 1997 - 2013թթ. ընթացքում, գրանցվել են 112 

տարերային արտակարգ դեպքեր, ինչի հետևանքով զոհերի թիվը մեկ տասնյակից չի 

անցնում: Կապված երկրակեղևի ակտիվությունից, եղանակային ու կլիմայական 

պայմաններից ավելացել կամ նվազել է որոշ տիպի աղետների թիվը: Սակայն 

ընդհանուր առմամբ տարերային արտակարգ դեպքերի բաշխվածությունը ունի հետևյալ 

պատկերը (նկ. 2): 

 

 

 

 

 

Նկ. 2 Բնական աղետների դեպքերի միջին տարեկան տեղաբաշխումը Հայաստանում  
(1997 - 2013թթ.) 

 

Հանրապետության տարածքում դրսևորված տարբեր տիպի բնական աղետների 

քանակը անցնում է 15 - ից, որոնցից առավել տարածվածներն են՝ ՝ կարկուտը, ուժեղ 

քամին, երկրաշարժը, ձյունատեղումն ու ձնաբուքը, հեղեղումը, սելավը, փլվածքն ու 

քարաթափումը, սողանքը և տեղատարափ անձրևը: 

Բնական աղետների տվյալների վերլուծությունը ցույց է տալիս, որ ինչպես ողջ 

աշխարհում, այնպես էլ Հայաստանում նկատվում է դրանց քանակի ավելացման 

որոշակի տենդենց (նկ.3): 

Նկ.3 Բնական աղետների միջին տարեկան դեպքերի աճը Հայաստանում 1997 - 2013թթ. (ըստ 

հնգամյա ժամանակաշրջանների) 

 

Այդ տենդենցը արտահայտվում է. 

 բնական աղետների քանակի աճով, 

 նյութական ու սոցիալական վնասների ավելացմամբ, 

 երկրի սոցիալտնտեսական զարգացման մակարդակից մարդկանց ու 

տեխնոլորտի կախվածությամբ: 

Վերջին 17 տարվա ընթացքում Հայաստանում բնական աղետների դեպքերը աճել 

են 4.1 անգամ և 1997 - 2001թթ. հնգամյա ժամանակաշրջանի 223 դեպքի համեմատ 2009 - 

2013 հնգամյակին այն կազմել է 925 դեպք: Վերջին 3 հնգամյակների ընթացքում փոխվել 

է նաև տարբեր տիպի աղետների դեպքերի քանակի հարաբերակցությունը: Այսպես, 

1997-2001թթ. համեմատ  2009 - 2013թթ. ձյունատեղումների և ձնաբքերի քանակը 

ավելացել է 19 անգամ, սողանքներինը՝ 14.3 անգամ, փլվածքներինն ու 

քարաթափվածքներինը՝ 9  անգամ, կարկուտինը՝ 4.9 անգամ, ուժգին քամիներինը՝ 4.7 

անգամ, տեղատարափ անձրևներինը՝ 3.5 անգամ, հեղեղումներինը՝ 3.4 անգամ, 

երկրաշարժերինը՝ 1.3 անգամ, սելավները՝ 1.2 անգամ և այլն: 

Աճի հիմնական պատճառներն են հանդիսանում. 

 կլիմայի գլոբալ փոփոխությունները, 



12 

 

 տարածաշրջանում գեոդինամիկական իրադրության ակտիվացումը, 

 անթրոպոգեն գործոնը: 

 

Բնական աղետների տեղաբաշխումը ըստ մարզերի: Ըստ մարզերի վտանգավոր 

բնական պրոցեսները նույնպես տեղաբաշխված են անհավասարաչափ (նկ.4): 

 

 
 

Նկ.4 Հայաստանում դրսևորվող բնական աղետների տեղաբաշխումը 

ըստ մարզերի (1997 - 2013) 

 

Վտանգավոր բնական պրոցեսների ներգործության նկատմամբ առավել խոցելի 

են Լոռվա, Վայոց Ձորի, Արագածոտնի, Շիրակի, Գեղարքունիքի մարզերը, որտեղ 

աղետների դեպքերը 2 - 4 անգամ գերազանցում են  Տավուշի, Կոտայքի, Արարատի, 

Արմավիրի մարզերում և Երևան քաղաքում տեղի ունեցած աղետների քանակին: 
Վերջին մարզերում աղետների դեպքերի քիչ քանակը պայմանավորված է այն 

հանգամանքով, որ դրանք ունեն հարթավայրային ռելիեֆ և գեոմորֆոլոգիական 

ծագման աղետները այստեղ ունեն աննշան տարածում: 

Ըստ մարզերի աղետների տիպերի հարաբերակցությունը նույնպես տարբեր է 

(նկ.5):  

Աղետների տիպերի անհավասարաչափ տեղաբաշխումը պայմանավորված է 

մարզերի երկրաբանագեոմորֆոլոգիկան, օդերևութաբանական, ջրաբանական 

պայմաններով: Այսպես, Արարատյան դաշտում գտնվող մարզերում և Երևանում 

հիմնականում դիտվում են 6 - 7, իսկ լեռնային ռելիեֆ ունեցող մարզերում՝ մինչև 15 

տիպի աղետներ: 

Վերլուծելով և գնահատելով հանրապետությունում հաճախ դիտվող բնական 

աղետները վերջին 17 տարիների համար, բացահայտվել է դրանց 

տարածաժամանակային բաշխվածության ընդհանուր օրինաչափությունները: 

Համեմատելով 1997-2001թթ. և 2009-2013թթ. հնգամյա ժամանակաշրջանները   նկատվել 

է աղետների աճ 4.1 անգամ: Նկատվում է նաև աղետների ներմարզային 

բաշխվածության տարբերություն: 

Նկ.5 ՀՀ-ում դիտվող աղետների տիպերը ըստ մարզերի 

 

ԳԼՈՒԽ 4. ՀՀ ՏԱՐԵՐԱՅԻՆ ԲՆԱԿԱՆ ԱՂԵՏՆԵՐԻ ՊՈՏԵՆՑԻԱԼ ՎՏԱՆԳԱՎՈՐՈՒԹՅԱՆ, 
ԽՈՑԵԼԻՈՒԹՅԱՆ ԵՎ ՌԻՍԿԻ ԳՆԱՀԱՏՈՒՄԸ ՈՒ ՔԱՐՏԵԶԱԳՐՈՒՄԸ ԱՏՀ 

ՏԵԽՆՈԼՈԳԻԱՆԵՐՈՎ 
Առանձին բնական աղետների պոտենցիալ վտանգավորության գնահատումը և 

քարտեզագրումը: Օգտագործելով գեոինֆորմացիոն և քարտեզագրական 

ժամանակակից տեխնոլոգիաները, մեր կողմից փորձ է արվել գնահատել և 

քարտեզագրել ՀՀ առանձին բնական վտանգավոր աղետները: 

ArcGIS միջավայրում մշակել և խմբավորել ենք 1997 - 2013թթ. տեղի ունեցած 

աղետները, ըստ համայնքների և մարզերի: Դիտարկվել են այն աղետները, որոնք 

առավել հաճախ են հանդիպում հանրապետությունում և զգալի վնաս հասցնում 

Հայաստանի տնտեսությանը: 

Տվյալները մուտքագրել, մշակել, վերլուծել ու պահպանել ենք ArcGIS Desktop 

ծրագրային փաթեթում և կատարել ենք անհրաժեշտ ծրագրային հավելվածներով 

տարածական վերլուծություն: 

Հետազոտության արդյունքում ՀՀ աղետների իրավիճակի ուսումնասիրության 

համար ստեղծվել է ԱՏՀ տվյալների բազա, որը պարունակում է գրանցված աղետների 

քանակը: Դրանք ենթարկվել են համապատասխան մշակումների և վերլուծությունների: 

Արդյունքում ստեղծվել են համապատասխան քարտեզների շարք: 

Ըստ առանձին աղետների քարտեզները կազմվել են հետևյալ կերպ՝ 

Երկրաշարժի քարտեզը կազմելիս հիմք ենք ընդունել 2.5 մագնիտուդայից ավելի 

ուժգնություն ունեցող էպիկենտրոնները՝ ըստ աշխարհագրական լայնության և 

երկայնության: Ստացված քարտեզում հստակ արտահայտված են վերջին 16 տարվա 

ընթացքում դիտված սեյսմիկ ցնցումների հաճախականությունը ըստ մարզերի: Այդ 

տարիների համար հաշվարկվել է նաև երկրաշարժի հաճախականությունը և նկատվել  

հետևյալ օրինաչափությունը՝ առավել հաճախ դիտվում են 2.5 - 3 մագնիտուդա 

հզորության երկրաշարժերը, իսկ 4 մագնիտուդայից ավելի հզորություն ունեցող 

երկրաշարժերը ունեն ավելի քիչ հաճախականություն:  

Ձնաբքի տվյալները մշակել ենք ըստ ավտոմայրուղիների: Տրվել են միջազգային և 

հանրապետական նշանակության ճանապարհների ձմեռային ռեժիմի վարքը: 

Առանձնացվել են 3 կարգի ճանապարհներ` խիստ վտանգավոր (12 - 20 

հաճախականության), միջին վտանգավորության (8 - 11) և թույլ՝ (1 -7): 

Կարկտահարությունների, հեղեղումների, սելավների, սողանքների, փլվածքների 
- քարաթափումների, ուժեղ քամիների, տեղատարափ անձրևների, երաշտների, 
ցրտահարությունների քարտեզները կազմվել են ըստ բնակավայրերի և դրանց 

տվյալները վերագրվել են համայնքային տարածքներին: Բոլոր համայնքների համար 

հաշվարկվել է դիտարկվող աղետի հաճախականությունը 17 տարիների համար: 

Ստացված տվյալներով կազմվել է քարտեզների շարք (որոնք ներկայացված են 

ատենախոսությունում), որտեղ համայնքների և մարզերի սահմաններում գունային 

բաժանումներով խմբավորել ենք երեք կարգի վտանգավոր շրջաններ. 

 խիստ վտանգավոր, 

 միջին վտանգավորության, 

 թույլ վտանգավորության: 

Առանձին աղետների համար ըստ առանձնացված երեք շրջանների հաշվարկվել է 

վնասված համայնքների քանակը և տրվել դրանց տոկոսային արտահայտումը: 

Քարտեզներում հստակ արտացոլվում են պոտենցիալ վտանգավորության վերաբերյալ 

հետևյալ օրինաչափությունը՝ ՀՀ մարզերում թույլ հաճախականություն ունեցող բնական 

աղետներից տուժած համայնքների քանակը զգալիորեն գերազանցում է բարձր 

հաճախականություն ունեցողներից: 

Վերը նշված եղանակով դիտարկվել է 9 աղետ, որի արդյունքում կազմվել են ՀՀ 

մարզերի պոտենցիալ վտանգավորության քարտեզներ: 

Քարտեզների հետ միասին գրաֆիկի միջոցով տրվել են բնական աղետների 

դրսևորումը ըստ տարիների (1997 - 2013թթ.) և վնասված համայնքների քանակի: 

Քարտեզները և գրաֆիկները հստակ արտահայտում են բնական աղետների 

տարածաժամանակային բաշխվածությունը: 

Քարտեզները կազմվել են հետևյալ աղետների պոտենցիալ վտանգավորության 

համար՝ երկրաշարժերի, ձնաբքերի, սողանքների, կարկտահարությունների, ուժեղ 

քամիների, հեղեղումների, սելավների, հորդառատ անձրևների, ցրտահարությունների, 

երաշտների, փլվածքների և քարաթափումների: 

ՀՀ մարզերի և համայնքների վտանգավորությունը ըստ առանձին աղետների 

որոշելու համար առանձնացվել են աղետի ենթարկված համայնքների քանակը ըստ 

մարզերի և դրանց զբաղեցրած մակերեսների (աղ. 1): 

Աղյուսակ 1 

Աղետների ենթարկված համայնքների քանակը ըստ մարզերի և դրանց 

զբաղեցրած մակերեսների 

Ստացված տվյալները ցույց են տալիս, որ ընդհանուր առմամբ առավել խոցելի են 

Արագածոտնի, Գեղարքունիքի և Լոռվա, իսկ նվազ խոցելի` Արարատի, Արմավիրի, 

Կոտայքի մարզերը: 

Բնական աղետների պոտենցիալ վտանգավորության ինտեգրալ գնահատումը և 

քարտեզագրումը: Ստացված քարտեզների վերլուծության և համադրման արդյունքում 

կազմել ենք աղետների պոտենցիալ վտանգավորության ինտեգրալ գնահատման 

քարտեզ ըստ մարզերի: 

Ինտեգրալ գնահատման ժամանակ դիտարկվել են 11 առավել հաճախ կրկնվող 

աղետներ, որը հաշվարկվել է գումարի հաշվման ընդունված բանաձևով (բանաձև 1)՝ 

     

  (1) 

 որտեղ Aվտi- ն  i –րդ մարզում դիտարկված աղետների ինտեգրալ գնահատման արժեքն 

է, որը ցույց է տալիս  մարզում դիտարկվող աղետների քանակը, Pji - ն  i -րդ մարզի j - րդ 

գործոնների բազմամյա գումարն է: 

Աղետների գնահատման վերջնական Kպվտ գործակիցը ստացել ենք տվյալ մարզի 

(Aվտi) բոլոր գործոնների տարրերի ընդհանուրի նկատմամբ տոկոսային 

հարաբերակցության ընդունված բանաձևով (բանաձև 2)՝ 

       (2) 

Ստացված տվյալներով կազմվել է մարզերի ինտեգրալ քարտեզ, որտեղ գունային 

բաժանումներով առանձնացրել ենք մարզերը: 

Ստորև բերված է 1997-2013թթ. ընթացքում աղետների նկատմամբ մարզերի 

վտանգավորությունը ըստ նվազման կարգի (նկ.6): 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Նկ.6 ՀՀ  - ում բնական աղետների պոտենցիալ վտանգավորության ինտեգրալ 

գնահատման քարտեզ (ըստ մարզերի)	

Պոտենցիալ վտանգավորության տեսանկյունից աչքի են ընկնում Արագածոտնի  

(18.4%), Լոռվա (15.9%), Շիրակի (14.5%), Գեղարքունիքի (11.9%), մարզերը, միջին տեղ են 

զբաղեցնում Վայոց Ձորի (10.0%), Սյունիքի (8.0%), Տավուշի (5.5%), քիչ վտանգավոր են 

Արարատի (5.1%), Արմավիրի (5.0%), Կոտայքի (3.8%) մարզերը և Երևան քաղաքը (2.0%): 

Բնական աղետների խոցելիության առանձին գործոնների ինտեգրալ 
գնահատումը և քարտեզագրումը: Բնական աղետների ռիսկի գնահատման ժամանակ 

միայն պոտենցիալ վտանգավորության որոշումը բավարար չէ: Կարևոր նշանակություն 

ունի նաև խոցելիության գնահատումը: Առանձնացվում են խոցելիության երեք գործոն` 

տնտեսական, սոցիալական և էկոլոգիական: 

Առանձին մարզերում բնական աղետների խոցելիությունը որոշելու համար 

ընտրվել են տնտեսական, սոցիալական և էկոլոգիական գործոնների մի շարք 

ցուցանիշներ՝ տոկոսներով: Մեր կողմից վերցրվել են տնտեսական՝ ութ, սոցիալական՝ 

վեց և էկոլոգիական գործոնների երկու ցուցանիշներ (աղ. 2): 

 Աղյուսակ 2 

ՀՀ մարզերի խոցելիության գործոնների ցուցանիշները (%) 

 

Նշված գործոնների ցուցանիշների տվյալները վերցրվել են ՀՀ ազգային 

վիճակագրական վարչության և բնապահպանության նախարարության ինտերնետային 

կայքից: 

Տնտեսական գործոնի ցուցանիշներն են` 

1. արդյունաբերության համախառն արտադրանքի տեսակարար կշիռը,  

2. գյուղատնտեսության  համախառն արտադրանքի տեսակարար կշիռը,  

3. վտանգավոր օբյեկտների ընդհանուր քանակը, 

4. ջրամբարների ծավալը (մ3), 

5. գազամուղերի երկարությունը (կմ), 

6. բնակֆոնդի մակերեսը (հազ. մ2), 

7. պոչամբարների ծավալը (մ3) 

8. պայթունավտանգ և հրդեհավտանգ  օբյեկտների քանակը: 

Սոցիալական գործոնի ցուցանիշներն են` 

1. մարզի բնակչության տեսակարար կշիռը ՀՀ - ում, 

2. մարզերի քաղաքային բնակչության տեսակարար կշիռը ՀՀ - ում, 

3. մարզերի բնակչության միջին խտությունը ՀՀ - ում,, 

4. ուրբանիզացման մակարդակը, 

5. աղքատության ցուցանիշը, 

6. գործազրկության ցուցանիշը: 

Էկոլոգիական ցուցանիշներն են` 

1. անշարժ աղբյուրներից մթնոլորտային վտանգավոր արտանետումները (տ), 

2. հատուկ պահպանվող տարածքների մակերեսը (հա): 

Մեր կարծիքով վերը նշված ցուցանիշները բավարար են մարզերի խոցելիության 

գնահատման համար: 

Այդ ցուցանիշների հիման վրա մեր կողմից կազմվել են խոցելիության առանձին 

գործոնների ինտեգրալ գնահատման քարտեզներ, (որոնք ներկայացված են 

ատենախոսությունում): Խոցելիության տնտեսական, սոցիալական և էկոլոգիական  

գործակիցների գրաֆիկական պատկերմամբ կատարվել է համեմատական 

վերլուծություն (նկ.7):  

	
 

 

 

 

 

 

 

Նկ.7 ՀՀ մարզերի խոցելիության գործոնների համեմատական վերլուծություն 

 Վերլուծությունը արտացոլում է խոցելիության վերաբերյալ ճշգրիտ պատկերը: 

Նկատվում է հետևյալ օրինաչափությունը: 

1. Մարզեր, որտեղ գերակշռում են խոցելիության գործոնի տնտեսական 

ցուցանիշները (Երևան, Սյունիք և Շիրակ): 

2. Մարզեր, որտեղ գերակշռում են խոցելիության գործոնի սոցիալական 

ցուցանիշները (Երևան, Շիրակ և Լոռի): 

3. Մարզեր, որտեղ գերակշռում է խոցելիության գործոնի էկոլոգիական 

ցուցանիշը (Գեղարքունիք, Լոռի): 

4. Մարզեր, որոնց խոցելիության գործոնների ցուցանիշները հավասարաչափ են 

տեղաբաշխված (Երևան քաղաք, Շիրակ, Լոռի): 

Բնական աղետների խոցելիության գործոնների ինտեգրալ գնահատումը և 

քարտեզագրումը: Աշխատանքում ներկայացված քարտեզների վերլուծության և 

համադրության արդյունքում մեր կողմից կազմվել է ՀՀ մարզերի աղետների 

խոցելիության ինտեգրալ գնահատման քարտեզ, որը ներկայացված է նկ. 7 – ում: 

Ինտեգրալ գնահատման ժամանակ դիտարկվել են խոցելիության տնտեսական, 

սոցիալական և էկոլոգիական գործոնների, որոնք հաշվարկվել են գումարի հաշվման 

ընդունված բանաձևով (1)՝    

     

 

 

որտեղ Aխոցi - ն i– րդ մարզի խոցելիության գործոնների արժեքն է,  Pխոցji - ն  i-րդ մարզի   

j- րդ գործոնների ցուցանիշների  գումարն է: 

Աղետների գնահատման վերջնական Kխոց արժեքը հաշվարկվել է տոկոսային 

հարաբերության ընդունված (2) բանաձևով: Ստացվել են տվյալ մարզի (Aխոցi) բոլոր 

ցուցանիշների՝ ընդհանուրի նկատմամբ տոկոսային հարաբերակցությունը՝ 
 

 

  

Ստացված տվյալներով կազմել ենք մարզերի խոցելիության ինտեգրալ 

գնահատման քարտեզ (նկ.8): 

Այսպիսով, բնական աղետների բարձր խոցելիությամբ աչքի են ընկնում Երևան 

քաղաքը, Սյունիքի, Շիրակի, Լոռվա, Գեղարքունիքի, Կոտայքի մարզերը, իսկ ցածր 

խոցելիությամբ՝ Արագածոտնի և Վայոց Ձորի մարզերը: 

Նկ.8 ՀՀ մարզերի բնական աղետների խոցելիության ինտեգրալ գնահատման 

քարտեզ (ըստ մարզերի) 
 
ՀՀ առանձին մարզերի բնական աղետների ռիսկի ինտեգրալ գնահատումը և 

քարտեզագրումը: ՄԱԿ – ի զարգացման ծրագրի (UNDP) ռիսկը ապագայի որոշակի 

ժամանակահատվածում կոնկրետ վտանգից սպասվող կորուստներն են: Այն 

արտահայտում է պոտենցիալ վտանգավորության և խոցելիության արտադրյալով: 

Որպես վտանգավորության ցուցանիշներ մեր կողմից վերցրված է աղետների 

վերջին 17 տարվա հաճախականությունը: 

Խոցելիությունը ռիսկի ուսումնասիրման երկրորդ կարևոր մասն է, բաղկացած 

երեք՝ տնտեսական, սոցիալական և էկոլոգիական գործոններից և դրանց ցուցանիշներից 

Այսպիսով, ռիսկը տարերային բնական աղետների հավանականությունն է, որի 

ինտեգրալ գնահատման սխեման ներկայացված է (նկ. 9): 

Նկ. 9 Բնական աղետների ինտեգրալ ռիսկի գնահատման սխմա 

Պոտենցիալ վտանգավորության և խոցելիության գործակիցների ինտեգրալ 

գնահատման համար գրաֆիկական պատկերմամբ կատարվել է համեմատական 

վերլուծություն (նկ 10): 

 
Նկ.  10  ՀՀ պոտենցիալ վտանգավորության և խոցելիության գործակիցների 

համեմատական վերլուծություն ըստ մարզերի 

Ըստ պոտենցիալ վտանգավորության և խոցելիության ինտեգրալ գնահատման 

գործակիցների ՀՀ բոլոր մարզերը կարելի է դասակարգել երեք խմբի: 

1. Մարզեր, որտեղ բացարձակ գերակայություն ունեն պոտենցիալ 

վտանգավորության գործոնները (Արագածոտնի, Լոռվա, Շիրակի, Վայոց Ձորի մարզեր): 

2. Մարզեր, որտեղ բացարձակ գերակշռություն ունեն խոցելիության գործոնները 

(Սյունիքի, Կոտայքի մարզեր և Երևան քաղաք): 

3. Մարզեր, որտեղ երկու գործոններն էլ ունեն հավասարազոր ցուցանիշներ 

(Արարատի, Արմավիրի, Գեղարքունիքի, Տավուշի մարզեր): 

ՀՀ տարածքում բնական աղետների ռիսկը գնահատվել է պոտենցիալ 

վտանգավորության և խոցելիության արտադրյալով (բանաձև 3)` 

Kռ = Kպ.վ   Kխոց  (3) 
 

որտեղ Kռ բնական աղետների ռիսկի գնահատման արժեքն է, Kպ.վ  բնական աղետների 

պոտենցիալ վտանգավորության ինտեգրալ գնահատման արժեքը, Kխոց խոցելիության 

գործոնների ինտեգրալ գնահատման արժեքը:  

 Առաջարկվող ռիսկի ինտեգրալ քարտեզը իրենից ներկայացնում է պոտենցիալ 

վտանգավորության և խոցելիության քարտեզների սինթեզ (նկ. 11): 

Նկ.11-ում ՀՀ բնական աղետների ռիսկի ինտեգրալ գնահատման քարտեզ (ըստ 

մարզերի) 

 Ռիսկի ինտեգրալ գնահատման քարտեզում ստացվել է հետևյալ պատկերը: 

Առավել բարձր ինտեգրալ գործակիցներ ունեն Լոռվա (146.3), Շիրակի (142.9), Սյունիքի 

(109.9), Գեղարքունիքի (108.0) մարզերը, միջին գործակիցներ՝ Արագածոտնի մարզը 

(84.0) և Երևան քաղաքը (48.7), ցածր գործակիցներ՝ Արարատի (31.6), Կոտայքի (30.8), 

Տավուշի (30.8), Վայոց Ձորի (30.3) և Արմավիրի (29.6) մարզերը: 

Այսպիսով, ArcGIS միջավայրում մշակվել և խմբավորվել են 1997 - 2013թթ. տեղի 

ունեցած աղետները, ըստ համայնքների և մարզերի: Տվյալների հիման վրա համալիր 

կերպով գնահատվել են մարզերի պոտենցիալ վտանգավորությունը և խոցելիությունը, 

որոնք էլ հիմք են հանդիսացել աղետների ռիսկի ինտեգրալ գնահատման համար: 

 

Եզրակացություններ և առաջարկություններ 

 

Ատենախոսությունում ստացված գիտական արդյունքների հիման վրա արված են 

ներքոհիշյալ հիմնական եզրակացություններն ու առաջարկները:  

 Հիմք ընդունելով բնական աղետների և ռիսկերի համալիր հատկանիշները, 

կազմվել են դրանց դասակարգման սկզբունքորեն նոր սխեմաներ՝ ռիսկերի 

գնահատման, կանխատեսման և կառավարման նպատակով: 

 Վերջին 17 տարիներին Հայաստանի հանրապետությունում փաստացի դիտված 

բնական աղետների տարածաժամանակային բաշխվածության ընդհանուր 

օրինաչափությունները ցույց են տվել, որ 1997-2001թթ. հնգամյա ժամանակաշրջանի 

համեմատ 2009 - 2013 թթ. նկատվել են աղետների աճ 4.1 անգամ և աղետների 

ներմարզային բաշխվածության տարբերություններ:   

 Արագածոտնի, Շիրակի, Վայոց Ձորի և Գեղարքունիքի մարզերում բնական 

աղետների դեպքերը 2 - 4 անգամ ավելին են մյուս մարզերից բարդ լեռնային ռելիեֆ 

ունենալու պատճառով, որտեղ առավել ակնհայտ են դրսևորվում 

երկրաբանագեոմորֆոլոգիական ծագման աղետները: 

 ՀՀ մարզերում թույլ հաճախականություն ունեցող բնական աղետներից տուժած 

համայնքների քանակը զգալիորեն գերազանցում է բարձր հաճախականություն 

ունեցողներին: 

 Համալիր ուսումնասիրությունների տվյալների հիման վրա կատարվել է 

հանրապետությունում դիտվող առանձին աղետների  պոտենցիալ վտանգավորության 

գնահատում ու քարտեզագրում և  կազմվել են դրանց պոտենցիալ վտանգավորության ու 

ինտեգրալ գնահատման քարտեզներ: 

 Խոցելիության գործոնների համեմատական վերլուծության արդյունքում 

բացահայտվել է  հետևյալ օրինաչափությունը: Առանձնացվել են մարզեր, որտեղ 

գերակշռում են խոցելիության կամ տնտեսական, կամ սոցիալական, կամ էկոլոգիական 

գործոնները և մարզեր որտեղ խոցելիության գործոնները հավասարաչափ են 

տեղաբաշխված: 

 Տնտեսական, սոցիալական և էկոլոգիական գնահատման ցուցանիշներով 

կազմվել են քարտեզներ, որոնք հիմք են հանդիսացել  խոցելիության ինտեգրալ 

գնահատման քարտեզի կազմման համար: Արդյունքում ստացվել է, որ ամենախոցելին 

Երևան քաղաքն է, իսկ մարզերից Սյունիքը, Շիրակը, Լոռին: 

 Պոտենցիալ վտանգավորության և խոցելիության ինտեգրալ գնահատման 

արդյունքում ՀՀ մարզերը  դասակարգվել են 3 խմբի՝ մարզեր, որտեղ գերակշռում են 

պոտենցիալ վտանգավորությունը, խոցելիությունը և որտեղ երկու գործոններն էլ 

հավասարազոր են: 

 ՀՀ տարածքում բնական աղետների ռիսկը գնահատվել է պոտենցիալ 

վտանգավորության ու խոցելիության ցուցանիշների արտադրյալով և կազմվել է ռիսկի 

ինտեգրալ գնահատման քարտեզ: Առավել ռիսկային են Լոռվա, Շիրակի, Սյունիքի, 

Գեղարքունիքի մարզերը, միջին ռիսկային են Արագածոտնի մարզը և Երևան քաղաքը, 

ցածր ռիսկային են՝ Վայոց Ձորի, Արարատի, Կոտայքի, Տավուշի և Արմավիրի մարզերը: 

Առաջարկություններ 

 Ինտեգրալ ռիսկի գնահատումը կարևոր նշանակություն ունի տարբեր 

տարածաշրջանների կայունության որոշման համար և այն կարելի է օգտագործել 

հանրապետական, մարզային ու համայնքային տարբեր ստորաբաժանումների 

ուսումնասիրություններում, ինչպես նաև առանձին աղետների գնահատման գործում: 

 Պոտենցիալ վտանգավորության, խոցելիության և ռիսկի ինտեգրալ գնահատման 

քարտեզները կարելի է օգտագործել ՀՀ Արտակարգ իրավիճակների, 

Բնապահպանության, Տարածքային կառավարման նախարարությունների 

աշխատանքներում: 

 

Ատենախոսության հիմնական բովանդակությունը հրատարակված է 

հետևյալ գիտական հոդվածներում  

 
1. Գագինյան Ռ.Խ., Հովհաննիսյան Ա.Հ. Ռիսկի էությունը և դասակարգումը: 

Պրոֆեսոր Պ.Ս. Բոշնաղյանի ծննդյան 90-ամյակին նվիրված գիտաժողովի 

հոդվածների ժողովածու, Երևան, 2011, էջ 78 - 84: 

2. Оганисян А.Г. Оценка и прогнозирование риска природных катастроф в Армении. 
Материалы Всероссийской научной конференции “Проблемы территориальной 
организации природы и общества”, посвященной 90-летию со дня рождения д.г.н., 
профессора Ю.П. Михайлова, Иркутск, 2012, с.295 - 297.  

3. Оганисян А.Г., Айриянц А.А. Оценка рисков природных катастроф на территории 
Армении. Материалы междун. конфер. “Современные проблемы географии”. Сборник 
трудов, #  5(84). Тбилиси, 2013, с.48 – 52. 

4. Հովհաննիսյան Ա.Հ. Բնական աղետների վտանգավորության վերլուծությունը, 

գնահատումը և քարտեզագրումը ՀՀ - ում: Գիտությունը և կրթությունը 

Արցախում: Երևան, 2014, էջ 114 -118: 

5. Айриянц А.А., Гагинян Р.Х, Оганисян А.Г. Оценка уязвимости населения Армении 

по социально-экономическим показателям. Материалы XXXIV Пленума 

Геоморфологической комиссии РАН "Экзогенные рельефообразующие процессы: 

результаты исследований в России и странах СНГ", Волгоград, 7-9 октября 2014 г. 

Изд-во "Планета", Москва, с. 1- 5. 

ОГАНИСЯН АШХЕН  ГАЙКОВНА 

 
ПРИНЦИПЫ КОМПЛЕКСНОГО ИЗУЧЕНИЯ ПОТЕНЦИАЛЬНОЙ ОПАСНОСТИ  

И УЯЗВИМОСТИ ПРИРОДНЫХ КАТАСТРОФ НА ТЕРРИТОРИИ  
АРМЕНИИ С ЦЕЛЬЮ ОЦЕНКИ РИСКА   

 
РЕЗЮМЕ 

 
Уязвимость территории Армении по отношению к природным бедствиям высока. 

Поэтому оценка риска по принципам изучения потенциальной опасности и уязвимости имеет 
стратегическое значение для республики. В Армении встречаются практически все 
природные бедствия, за исключением морских и океанических.  

В работе впервые комплексно рассмотрены проблемы, связанные с интегральной 
оценкой потенциальной опасности, уязвимости и риска природных бедствий на территории 
Армении.  

В результате проделанной научно-исследовательской работы были сделаны 
следующие выводы и предложения: 

 На основе комплексных характеристик природных катастроф и их риска были 
созданы принципиально новые схемы их классификации с целью оценки, прогноза и 
управления рисками. 

 Согласно общим закономерностям территориально-временного распространения 
произошедших на территории Армении за последние 17 лет природных бедствий был 
замечен значительный рост бедствий (в 4,1 раза) в период 2009-2013гг., по сравнению с 
периодом 1997-2001гг., а также перераспределение их внутри марзов.  

 В марзах Арагацотн, Ширак, Вайоц Дзор и Гегаркуник, где в связи со сложным 
рельефом наиболее выражены бедствия геолого-геоморфологического происхождения, 
зарегистрировано в 2-4 раза больше бедствий, чем в других марзах.  

 Число общин со слабо выраженной частотой бедствий превышает число общин с 
сильно выраженной частотой повторяемости бедствий. 

 На основе данных комплексного изучения была проведена оценка и 
картографирование потенциальной опасности отдельно взятых природных бедствий 
Армении и составлены карты их потенциальной опасности и интегральной оценки. 

 В результате сравнительного анализа показателей уязвимости выделены марзы с 
преобладанием экономических или экологических показателей уязвимости, а также марзы, 
где показатели распространены равномерно. 

 По экономическим, социальным и экологическим показателям были составлены 
карты, на основе которых затем была составлена карта интегральной оценки уязвимости. В 
результате наиболее уязвимыми оказались г.Ереван, Сюникский, Ширакский и Лорийский 
марзы. 

 В результате интегральной оценки потенциальной опасности и уязвимости марзы 
Армении были сгруппированы следующим образом: марзы с преобладающей потенциальной 
опасностью или уязвимостью и марзы, где оба показателя равновелики. 



27 

 

 Риск природных бедствий на территории Армении оценивался по производным 
показателям потенциальной опасности и уязвимости, на основе которых была составлена 
карта интегральной оценки риска. Повышенный риск наблюдается на территории 
Лорийского, Ширакского, Сюникского и Гегаркуникского марзов; средней степени риск – на 
территории марза Арагацотн и г.Еревана, низкая степень риска – в марзах Вайоц Дзор, 
Котайк, Тавуш и Армавир. 

 Оценка интегрального риска имеет важное значение для определения устойчивости 
разных регионов. Ее можно использовать в различных исследованиях республиканских, 
марзовых и общинных подразделений, а также для оценки отдельных бедствий. 

Карты интегральной оценки риска, уязвимости и потенциальной опасности могут 
быть использованы в работе Министерства чрезвычайных ситуаций, Министерства охраны 
природы и Министерства территориального управления. 

HOVHANNISYAN ASHKHEN HAYK 

THE COMPREHENSIVE STUDY OF THE PRINCIPLES OF POTENTIAL DANGER AND 
VULNERABILITY OF NATURAL DISASTERS FOR RISK ASSESSMENT IN THE RA 

 
SUMMARY  

Armenia is a vulnerable country to natural disasters. That is why the study of 

vulnerability to natural disasters and the potential danger of the principles of risk assessment has 

strategic importance for the republic.  In Armenia almost all natural disasters are displayed 

except disasters of seas and oceans. 

Using GIS technology for the first time the problems have been studied in a complex 

way, which are related to the potential danger, vulnerability and integrated risk assessment of 

natural disasters in Armenia.  

Completed work leds to the following conclusions: 

 Based on complex features of the natural disasters and risks there have been created a 

fundamentally new schemes of classification for risk assessment, prediction and management 

purposes. 

 Over the past 17 years, the common patterns of spatial distribution of the natural 

disasters in Armenia showed that for the five-year period 1997-2001 compared with  the 2009 - 

2013  The observed disasters increase 4.1 times and observed regional distribution differences. 

 In Aragatsotn, Shirak, Vayots Dzor and Gegharkunik regions the natural disasters are 2 - 

4 times more than in other regions which have complex mountainous relief, where they 

displayed the most obvious geological and geomorphological disasters.  

 In the regions of the RA the frequency of natural disasters are significantly exceed the 

number of communities affected by high frequency ones.  

 Based on the comprehensive study hazard assessment and mapping of potential disasters 

have been done and created the maps of their potential danger and integrated assessment.  

 Due to the comparative analysis of vulnerability factors is revealed the following pattern. 

There has been separated the regions, according to the vulnerability, economic or social, or 

ecological factors and vulnerability factors and the regions where they are equally distributed. 

 The maps have been created using the economic, social and environmental indicators, 

which are the basis of integrated vulnerability assessment maps. As a result the most vulnerable 

is Yerevan and Syunik, Shirak, Lori regions. 

 According to the obtained results of the potential hazard and vulnerability assessment 

the regions have been classified into 3 groups: The regions where the potential danger or the 

vulnerability is dominate the regions where these two factors are equal. 

 The risk assessments of natural disasters have been done multiplying the potential 

hazard and vulnerability indicators and have been created the integrated risk assessment maps.   

The risk is highest in Lori, Shirak, Syunik, Gegharkunik regions, the risk is average Aragatsotn 

region and in Yerevan, and it is low Vayots Dzor, Ararat, Kotayk, Tavush, Armavir regions. 

 The integrated risk evaluation is important for the stability of the different regions and it 

can be used for national, regional and community studies of various departments, as well as for 

the assessment of disasters. 

 Potential hazard, vulnerability and risk assessment maps can be used for the works of the 

Emergency, Environmental and Territorial Administration ministries. 
 


